
NTIkut Kuviagiyanga Kanatami Kavamatkut angikhimayait unguvalugu uktunahuaktagaluanga Angigutit Makpigaat

(February 5, 2004 -- Iqaluit, Nunavut)     Nunavut Tunngavik Timinga ublumi kuviahugiyanga Kanatami Kavamatkut Aniaktiligiyit Ministanga Pierre Pettigrew angikhimayaanik unguvalugu maligutikhait Inuit ovalo Itkiliit atiktuiyakhagaluit angigutit aniagutini makpigaat piyaamini aniagutit ikayugutikhainit (NIHB). 

“Nunavut Tunngavik Timinga kuviahuktuk tuhagamik Aniaktiligiyit Kanatami iniktiktaa hamna ihuigiyavut ovalo nakuugingitavut uktugutikhak. Ihumaalukpiaktuugaluaktugut Kanatami Kavamatkut paknaiyaligaluamata itiktilutik inuuhiptinut Inuit, ilaa mikhaanut atuinaktainik aniagutit munagitjutaini,” ukaktuk NTIkut Angauyaalanga James Eetooloo. 

NIHBkuyut Angigutihait uktugutiginahuat hivulimi atulinakhuaktagaluit September 1mi, 2003.  NTIkut titigakhimayut hivulimut Kanatami Ministamut aipaagani Junemi pipkulugu uktunahuaktait pitkugilugu.  NTIkut akigaktukhimanmagu Kanatami Kavamatkut ihuinaalaamagu Nunavumi Nunataagutit Angigutaa ukakatigihimangimagu Inuit ovaluniit NTIkut mikhaanut ihumagiyaptinut.  Aniaktiligiyit Kanatami ungahikhitihimayait atuligutikhaa March 1mut, 2004. 

Pettigrew ukaktuk angikhimayaminik unguvalugu pilihimayuk ikpakhak.

Uktunahuaktait unguvaktaungitpat, Aniaktiligiyit Kanatami ukakhimayut paknaiyalutik tiguhimainalugit aniagutit ikayugutihait Inunut ovalo Itkilinut kihimi atiktuikpata angigutit makpigaanik.  Akigaktukhimayut angikatigiiktut tuhagutikhat pilaaktait mikhaanut atiktuigumik makpigaat pilaamata atugutait ihuitumik Nunakakaakhimayut inminiigutait, ilaa Aniaktiligiyit Kanatami ukakahimayut paknaiyalutik katitigutaini, atugutait ovalu ukagutait inminiitut tuhagutikhat titigakvimini munagitjutiginahuaktait, tunitjutikhanik ovalo munagitjutikhanik NIHBni pilihimyut avaliitumik.  

Ilaa, NTIkut ihumaaluguiktuugaluit tuhagamik, Eetoolook ukaktuk NTIkut paknaiyakhimaniaktut kungialugu Aniaktiligiyit Kanatami pinahuakataktaini pinahuaktait angiktitlugit ikayuktauyut atukatigiilugit inminik tuhagutikhat ilangani Aniaktiligiyit Kanatami  ikayuktauyut anikatalitjutikhaini ovaluniit ihuitumik atugutaini aniaktiligiyit ikayugutait atuktangit ihumagiyaunmata. 

“Takuyumayugut Aniaktiligiyit Kanatami hanalutik takutialaamik ovalo ihuaktumik ilanginik maligutikhanik atuniaktainik naunaiyaligumik Inuit ovalo Itkiliit ihuitumik atulikata aniaktiligiyit ikayugutait atuktangit.  Pilaamata hamna uktugutikhak pivalaaliluni ovalo inminikpianut.” Ukaktuk Eetoolook.  

